
						Dari Wikisumber bahasa Indonesia, perpustakaan bebas

					

					


					
					
					Halaman ini belum diuji baca
“Bapikek balam jo balam
Jarak tak Tuan pilinkan;
Panyakik basarang dalam
Ubek tak Tuan kirimkan.”
Manjawab si Umbuik Mudo,
“Nan tidak kincia dikicuik
Di mano ka buliah banang;
Nan tidak ambo dituntuik
Di mano duduak ka sanang.
Dangakan sabuah lai,
Lai jarek nak pilinkan
Antah kok rantai nan tidak;
Lai ubek nan denai kirimkan
Antah kok sampai nan tidak.”
Bakato si Galang Banyak,
“Bago jarek denai pilinkan
Pandan tahampai di subarang;
Bago ubek tuan kirimkan
Badan batamu mangko sanang.”
Lah panek pantun bapantun, lah pasai batutua-tutua, lah
duduak si Umbuik Mudo, di mano inyo duduak, duduaknyo di kapalo
janjang, maliek nan bak kian, bakato si Galang Banyak,
“Oi bapak joden di bapak, liek ujuang jo pangka, lengonglah
hilia jo mudiak, duduak urang nangko lai koh elok, nan di tangah kok
ka tapi, nan di tapi kok ka tangah.”
Mandanga kato nan bak kian, lah tagak bapak si Galang,
dipandang hilia jo mudiak, lah tampak si Umbuik Mudo, duduak di
kapalo janjang, dituruikkan dek bapak si Galang Banyak.
“Oi buyuang si Umbuik Mudo, Buyuang bakisalah duduak,
90

